
    РЕПУБЛИКА СЕВЕРНА МАКЕДОНИЈА
               ВИШ УПРАВЕН СУД
              Су.бр.0102-63/2020 

              05.02.2020 година
                Скопје         

Претседателот на Вишиот управен суд, Исмета Амет, согласно со член 88 од Законот за судовите („Службен весник на РМ“бр.58/06, бр.150/10 и 83/18) и член 112 од Судскиот деловник („Службен весник на РМ“бр.66/2013,114/2014), на седницата на судии на Вишиот управен суд, одржана на ден 05.02.2020 година, донесе:

ИЗМЕНА И ДОПОЛНУВАЊЕ на РАСПОРЕДОТ ЗА РАБОТА НА ВИШ УПРАВЕН СУД ЗА 2020 ГОДИНА
за претседателот на судот и судиите, заведен под 0807 Су.бр.0102-529/2019 од 10.12.2019 година
Според  член 113 од Судсиот деловник, („Службен весник на РМ“бр.66/13,144/14), доколку настапат промени на условите под кои е донесен годишниот распоред за работа во судот и тоа се одразува на успешното работење на судот, во текот на годината може да се изврши негово изменување и дополнување согласно постапката за донесување од овој деловник. 

Во Распоредот за  работа за 2020 година, заведена под   0807 Су.бр.0102-529/2019 од 10.12.2019 година, се врши дополнување и тоа:

   На страна  5 по наведување на точка 5, се брише точката 6 и се додаваат две нови точки и тоа точка 6 и точка 6-а, кои гласат:

Точка 6: Во првиот совет за даночни и други права се формира совет од петмина судии, кои ќе одлучуваат по тужбите за повторување на постапка по одлуки кои ги донел Вишиот управен суд, како суд пред кој е завршена постапката, од областите кои се во надлежност на овој совет, во кој се распоредуваат судиите: Лидија Каначковиќ- претседател на совет, судија Светлана Костова, судија Субхи Јакупи, судија Загорка Тноковска и судија Виолета Илиевска – членови на советот.

Точка 6-а: Во вториот совет за царински давачки и други права се формира совет од петмина судии, кои ќе одлучуваат по тужбите за повторување на постапка по одлуки кои ги донел Вишиот управен суд, како суд пред кој е завршена постапката, од областите кои се во надлежност на овој совет, во кој се распоредуваат судиите: Мирјана Василевска – претседател на совет, судија Загорка Тноковска, судија Виолета Илиевска, судија Светлана Костова и судија Субхи Јакупи - членови на советот.

На страна  6 по наведување на точка 9 се додава нова точка 9-а која гласи:

Во случај на отсуство, спреченост или други оправдани причини на судијата Лидија Каначковиќ, како претседател на првиот совет од тројца судии за даночни и други права и како претседател на првиот совет од петмина судии, ја заменува судија Мирјана Василевска – претседател на совет за царински давачки и други права. Во случај на отсуство, спреченост или други оправдани причини на судија Мирјана Василевска, како замена на судија Лидија Каначковиќ, ке ја заменува судијата  Анита Данилова -претседател на совет.
Ова дополнување е составен дел на Распоредот за работа на Вишиот управен суд за 2020 година, за претседателот на судот и судиите, заведен под 0807  Су.бр.0102-529/2019 од 10.12.2019 година.
Со текот на работењето на Вишиот управен суд Распоредот, соодветно би се дополнувал во согласност со согледаните позитивни или негативни појави, заради зголемување на ефикасноста и ажурноста на Судот.
Претседател на ВИШ УПРАВЕН суд
 Исмета АМЕТ                                                                                                   
PAGE  
1

